
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Ӧтувъя канму экзамен нуӧдӧмын участвуйтысь педагогика уджалысьяслы ӧтувъя канму экзамен дасьтан да нуӧдан уджысь компенсациялысь ыдждасӧ да мынтан пӧрадоксӧ урчитӧм йылысь
«Россия Федерацияын велӧдчӧм йылысь» 2012 во ӧшым тӧлысь  29 лунся 273-ФЗ №-а Федеральнӧй оланпас серти да “Велӧдчӧм йылысь” Коми Республикаса 2006 во йирым тӧлысь 6 лунся 92-РЗ №-а Оланпас серти Коми Республикаса Веськӧдлан котыр шуис:

1. Индыны ӧтувъя канму экзамен нуӧдӧмын участвуйтысь педагогика уджалысьяслы ӧтувъя канму экзамен дасьтан да нуӧдан уджысь компенсация 1 лунысь 350 шайтӧн.
Педагогика уджалысьяслы компенсациясӧ мынтӧны районнӧй коэффициент да Ылi Войвыв да сыкӧд ӧткодялӧм районъясын уджалан стажысь удждон дорӧ прӧчента содтӧд сьӧм отсӧгӧн.

2. Вынсьӧдны Ӧтувъя канму экзамен нуӧдӧмын участвуйтысь педагогика уджалысьяслы ӧтувъя канму экзамен дасьтан да нуӧдан уджысь мынтан пӧрадок содтӧд серти.

3. Коми Республикаса велӧдан канму организацияяслӧн педагогика уджалысьяслысь, кодъяс участвуйтісны ӧтувъя канму экзамен нуӧдӧмын,  кольны медшӧр уджалан места серти шӧркодь удждонсӧ.

4. Вӧзйыны Коми Республикаын меставывса асвеськӧдлан органъяслы 2014 вося ода-кора тӧлысь 1 лунӧдз кадколастӧ примитны нормативнӧй инӧда актъяс, кутшӧмъяс гарантируйтӧны кольны ӧтувъя канму экзамен нуӧдӧмын участвуйтысь педагогика уджалысьяслы Коми Республикаса лӧсялана муниципальнӧй юкӧн мутасын меститчысь медшӧр уджалан места серти шӧркодь удждонсӧ.

5. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь Т.Н. Николаевалы.

6. Тайӧ шуӧмыс вынсялӧ сійӧс йӧзӧдӧм лунсянь дас лун мысти.
Коми Республикаса Юралысьлысь

могъяс недыр олӧмӧ пӧртысь





        В. Гайзер

Сыктывкар

2014 вося косму тӧлысь 24 лун
161 №
ВЫНСЬӦДӦМА

Коми Республикаса Веськӧдлан котырлӧн

2014 во косму тӧлысь 24 лунся 161 №-а шуӧмӧн

(содтӧд)

Ӧтувъя канму экзамен нуӧдӧмын участвуйтысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан ПӦРАДОК
1. Тайӧ Пӧрадокыс ладмӧдӧ велӧдан организацияясса педагогика уджалысьяслы, кодъяс участвуйтӧны уджалан кадӧ ӧтувъя канму экзамен нуӧдӧмын да кодъясӧс мездӧма ӧтувъя канму экзамен нуӧдан кадколаст кежлӧ медшӧр уджалӧмысь, компенсация мынтан юалӧмъяссӧ (водзӧ лӧсялӧмӧн – компенсация, педагогика уджалысьяс, ӦКЭ).

2. ӦКЭ дасьтӧмын да нуӧдӧмын участвуйтысь педагогика уджалысьяслысь индӧм лыдсӧ быд во вынсьӧдӧны Коми Республикаса йӧзӧс велӧдан министерстволӧн тшӧктӧдӧн (водзӧ – Министерство) оз сёрджык 7 уджалан лунысь ӦКЭ нуӧдӧм заводитчан лунсянь Ӧтувъя шӧр тӧдӧмлунъяс сетан велӧдан уджтасъяс серти канмусянь кывкӧрталана аттестация нуӧдан пӧрадокӧн индӧм пӧрадок серти, мый вынсьӧдӧма Россия Федерацияса йӧзӧс велӧдан да наука министерстволӧн 2013 во ӧшым тӧлысь 26 лунся 1400 №-а тшӧктӧдӧн.

3. Педагогика уджалысьяслы компенсациясӧ мынтӧ “Велӧдан качество донъялӧм кузя республиканскӧй юӧр сетан шӧрин” Коми Республикаса асшӧрлуна канму учреждение (водзӧ – Республиканскӧй юӧр сетан шӧрин)  ӦКЭ обработайтӧм бӧрын лун лыд артыштӧмӧн, кор уджалысьяс збыльысь участвуйтісны ӦКЭ дасьтӧмын да нуӧдӧмын, но оз сёрджык тайӧ вося вӧльгым тӧлысь 1 лунысь Министерстволӧн компенсацияяс мынтӧм йылысь тшӧктӧд подув вылын.

4. Педагогика уджалысьяслы компенсациясӧ мынтӧны Республиканскӧй юӧр сетан шӧринӧн финансово-кредитнӧй учреждениеяс пыр сьӧмсӧ вуджӧдӧмӧн Министерстволӧн тшӧктӧдӧн урчитӧм пӧрадок серти, мый йӧзӧдӧма “Ӧтуввез” юӧр да телекоммуникационнӧй везйын Министерстволӧн официальнӧй сайт вылын сійӧс примитан лунсянь 5 уджалан лун чӧжӧн.

5. Компенсация мынтӧм вылӧ сьӧмсӧ сетӧны Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ, кутшӧмъясӧс сетӧны ӦКЭ нуӧдӧм вылӧ.
О. Холопова — 3720 (пас) (май)

